Музичко образование 


 ПОДГОТОВКА ЗА ПРОЕКТНА АКТИВНОСТ 

Наставен предмет : Mузичко образование
Тип на  настава: Проектна активност 
Наставна единица: Народно творештво
Цели : учениците да се запознаат со поимот народно творештво и кои се негови елементи; да се запознаат со фолклорот како народно творештво и неговите елементи, музичкиот фолклор и неговите елементи - народни песни, народни ора, народни инструменти; да се негува и развива љубов кон народното творештво традицијата, обичаите и музичкиот  фолклор
Форми на работа: групна, во парови
Методи на работа: истражување, усно излагање, демонстрирање
Наставни средства: учебник, енциклопедии, стари  книги, записи од постари лица, стари песни, гатанки, брзозборки, приказни, преданија, легенди, хамер, слики, боички, Интернет
Место на реализација: Училница 
Време за реализација: 4 дена
ПЛАН ЗА РАБОТА НА ПРОЕКТНАТА  АКТИВНОСТ  

Со почнување на темата „Народно музичко творештво“ со учениците се договоривме да изработиме проектна задача на тема „Народно творештво“. Учениците ќе бидат поделени во групи/парови и секоја група/пар има задача да истражува од соодветната област и да направи презентација. Оваа тема се интегрира и со содржини од наставните предмети по македонски јазик и ликовно образование и во самиот предмет во темите: Пеење, Свирење на детски музички инструменти, Музичко изразување и творење, Музичка писменост.

За таа цел учениците ќе бидат поделени во четири групи.
I група: да соберат народни умотворби како што се гатанки, брзозборки, народни поговорки, народни преданија и да кажат за обичаите во нашите краишта.

II група: собирање на предмети од различни занаети, како што се грнчарство, филигранство, народни носии и везови.

III група:  да соберат информации во писмена форма за обичаите од разни краеви во Македонија.

IV група: да пронајдат текстови од изворни народни песни од разни краишта на Македонија и слики од народни иструменти
Секоја група/пар треба да ги постигне целите од проектот од дадениот елемент на народното творештво.
Секоја група/пар си одбира еден ученик како координатор во групата, а се  избира и еден кординатор на цела проектна задача. Координаторот во групите треба да им ги подели задолженијата на членовите во групите (собирање податоци и слики од стари книги и списанија, симнување податоци од Интернет, енциклопедии и слично). Притоа координаторот ќе треба да ја следи  работата на секоја група     заедно со наставникот. Наставникот ќе ја следи работата на групите и ќе  им помага во  работата ако има потреба (консултации). 
Проектот ќе треба да биде изработен како презентација: НАРОДНО ТВОРЕШТВО. Секоја група треба да собира податоци од дадениот елемент на  музичкото творештво. 
Одделенски раководител – Зорица Милкова


